
Umhverfis-, orku- og loftslagsráðuneytið  
Borgartúni 26  

Reykjavík 21. október 2026 

Umsögn um mál S-192/2026, Áform um innleiðingu EES-reglna um tilflutning úrgangs 

Úrvinnslusjóður styður innleiðingu reglugerðar (ESB) 2024/1157 og fagnar því að eyðublöð 
og flutningsskjöl verði rafræn. Mikilvægt er að innleiðing og framkvæmd kerfisins gangi 

greiðlega fyrir sig. Sjóðurinn hefur orðið var við að nokkra vöruliði skorti í 
skráningarkerfið, svo sem fyrir járnúrgang samkvæmt vörulið 7204. Einnig virðist sem 
erlendir móttökuaðilar og flutningsaðilar hafi í sumum tilvikum ekki lokið skráningu í 
kerfið, sem veldur töfum á afgreiðslu. 

Með hliðsjón af starfsemi sjóðsins er mikilvægt að tilflutningur úrgangs gangi 
hnökralaust fyrir sig, meðal annars vegna áætlanagerðar, skráningar úrgangstölfræði og 
annarra verkefna sem byggja á áreiðanlegum upplýsingum um flutning úrgangs. 

Í reglugerð ESB er gert ráð fyrir að eftirlitsaðilar hafi lesaðgang að DIWASS-kerfinu. 
Úrvinnslusjóður vill koma því á framfæri að í frumvarpið verði jafnframt sett ákvæði sem 
veitir sjóðnum lesaðgang að kerfinu, þrátt fyrir að hann sé ekki eftirlitsaðili. Sjóðurinn 
nýtir upplýsingar úr flutningsskjölum þegar úrgangur er fluttur til endurvinnslu eða 
annarrar úrvinnslu erlendis. Þar skipta meðal annars máli upplýsingar um þyngd, tegund 
úrgangs og förgunar- eða endurnýtingaraðgerð, sbr. viðauka III og IV við reglugerð nr. 
1040/2016 um skrá yfir úrgang og mat á hættulegum eiginleikum úrgangs. 

Úrvinnslusjóður er opinber stofnun og starfrækir eina kerfi framlengdrar 
framleiðendaábyrgðar hér á landi sem tekur til vara sem bera úrvinnslugjald samkvæmt 

lögum nr. 162/2002 um úrvinnslugjald. Ráðstöfun úrvinnslugjalda felur í sér ráðstöfun 
skattfjár og því eru gerðar ríkar kröfur um áreiðanleika, rekjanleika og hlutleysi þeirra 
gagna sem greiðslur sjóðsins byggja á. Að mati sjóðsins er mikilvægt að hann hafi 
lesaðgang að DIWASS-kerfinu til að geta sannreynt upplýsingar sem liggja til grundvallar 
greiðslum og þannig stuðlað að öruggari, skilvirkari og réttari afgreiðslu mála gagnvart 
umbjóðendum sínum.  

Virðingarfyllst, 

_________________________________ 

Sandra Brá Jóhannsdóttir 
Framkvæmdastjóri Úrvinnslusjóðs 


